
1.
Опис на состојбите во областа и дефинирање на проблемот

1.1 Опис на состојбите во областа и дефинирање на проблемот

Со Законот за заштита на децата („Службен весник на Република Македонија” бр. 23/13, 12/14, 44/14, 144/14, 10/15, 25/15, 150/15, 192/15 и 27/16) со кој се  уредува  системот и организацијата на заштитата на  децата  се уредени  и  условите кои се однесуваат на избор/именување  за директор на јавна установа за деца (детска градинка/центар за ран детски развој/детско одморалиште), како орган на раководење; вработувањето на инспекторите кои вршат  инспекциски надзор над спроведувањето и примената на овој закон и другите прописи што се однесуваат на заштитата на децата, над установите за деца, како и над другите правни и физички лица кои вршат одредени работи од дејноста згрижување и воспитание на деца, а се уредува и вршењето на одредени работи од дејноста згрижување и  воспитание на деца од предучилишна возраст како професионална дејност под услови утврдени со овој закон од страна на  физички лица кои вршат згрижување на деца од предучилишна возраст.
Со Предлог законот за изменување и дополнување на Законот за заштита на децата се врши промена во условите кои се однесуваат на избор/именување на директори на јавни установи за деца (детски градинки/центар за ран детски развој/детско одморалиште), со додавање на АПТИС како меѓународно признат сертификат за познавање на англискиот јазик и бришење на условот за положен психолошки тест. Дополнително во однос на инспекторите се менува докажувањето на исполнетоста на условот за познавање на работа со компјутери и психолошкиот тест, а  се интервенира во одредби како резултат на нивна имплементација, со давање можност за олеснување на одредени постапки.
1.2 Причини за проблемите кои се предмет на разгледување 
Цел на Предлог законот за изменување и дополнување на Законот за заштита на децата е додавање на АПТИС како меѓународно признат сертификат за познавање на англискиот јазик  и бришење на психолошкиот тест како услов за именување на директорите на јавните установи за деца (детски градинки/центри за ран детски развој/детско одморалиште),. Имено, АПТИС е најефтин сертификат кој е најлесно достапен во државата, а кој е признаен во светот за познавање на англиски јазик. Во однос на психолошкиот тест, иако истиот е често користена алатка за проверка на психолошките карактеристики на кандидати за определени работни места, но проблем претставува фактот што во државата не постојат овластени правни лица кои располагаат со соодветен стручен кадар кои ќе развијат соодветни психолошки тестови за секоја различна работна позиција, вклучувајќи ги и избраните и именуваните лица.

 
Дополнително и кај инспекторите кај условот за работа со компјутери, наместо со меѓународни сертификати кои се премногу скапи, сега ќе се  бара само познавање на работа со компјутери, а ќе се докажува со домашни сертификати и потврда, исто и  кај нив  се поедноставува постапката за избор со неполагањето на психолошки тестови и тестови на интегритет. 
Кај физичките лица кои вршат згрижување на деца во домашни услови се  овозможува олеснување на постапката за добивање решение за вршење на одредени работи од дејноста од страна на физичките лица, со давање можност  на вршење на дејноста   во домот на родителите на детето, во домот на физичкото лице или во друг соодветен простор, односно овозможување имплементација на овој вид на згрижување  утврден со Законот и во пракса.
2. 
Цели на предлог регулативата
Предложените изменувања и дополнувања  на Законот за заштита на децата имаат за цел АПТИС-от како меѓународен сертификат за познавање на странски јазик и  признаен секаде, како најефтин и најдостапен сертификат за познавање на англиски јазик во Република Македонија и тој да биде доказ за познавање на странски јазик при избор односно именување  на директор на јавна установа за деца (детска градинка/центар за ран детски развој/детско одморалиште),  а поради фактот што во Република Македонија не постојат овластени правни лица кои располагаат со соодветен стручен кадар за развивање на соодветни психолошки тестови за секоја различна работна позиција, вклучувајќи ги и избраните и именуваните лица, со предложените измени се поедноставува постапката за избор односно именување на директори на јавни установи за деца. Се олеснува и постапката за  вработување на инспектори, со тоа што со предложените измени и дополнувања на законот  кај условот за работа со компјутери, наместо со меѓународни сертификати кои се премногу скапи, сега се  бара само познавање на работа со компјутери, а ќе се докажува со домашни сертификати и потврда, исто и  кај нив  се поедноставува постапката за избор со неполагањето на психолошки тестови и тестови на интегритет.
Предложените измени и дополнувања во одредбите од Законот кај физичките лица кои вршат згрижување на деца ќе овозможат  олеснување на постапката за добивање решение за вршење на одредени работи од дејноста од страна на физичките лица, со давање можност  на вршење на дејноста во домот на родителите на детето, во домот на физичкото лице или во друг соодветен простор,  односно овозможување имплементација на овој вид на згрижување  утврден со Законот и во пракса. 
3.
Можни решенија (опции)

3.1 Опис на решението „не прави ништо“ 

Ова решение значи да не се донесе предложениот Закон за изменување и дополнување на Законот за заштита на децата. Ова не е прифатлива опција, бидејќи со нејзино одбирање нема да се постигне горенаведената цел.
3.2 Опис на можните решенија (опции) за решавање на проблемот

Предложените решенија предвидуваат:
- промена во условите кои се однесуваат на избор/именување  на директор на јавна установа за деца (детска градинка/центар за ран детски развој/детско одморалиште), во насока на дополнување на сертификатите за познавање на англиски јазик со АПТИС, како и  бришење на условот за положен психолошки тест

- во однос на инспекторите се менува докажувањето на исполнетоста на условот за познавање на работа со компјутери и психолошкиот тест

- во однос на физичките лица  олеснување на постапката за добивање решение за вршење на одредени работи од дејноста од страна на физичките лица како и  овозможување на физичките лица да  ја вршат дејноста во домот на родителите на детето, во домот на физичкото лице  или во друг соодветен простор, односно овозможување имплементација на овој вид на згрижување  утврден со Законот и во пракса.
4. Проценка на влијанијата на регулативата

Можни позитивни и негативни влијанија од секоја од опциите:
4.1
Економски влијанија – ИМА 


- намалување на финансиското оптоварување на кандидатите за полагање на меѓународно признатите сертификати со познавање на англиски јазик


- намалување на финансиското оптоварување на кандидатите за инспектори кој треба да поседуваат меѓународно признат сертификат за работа со компјутерски програми за канцелариско работење 



- зголемување на вработеноста особено на млади лица со отпочнување на вршење на одредени работи од дејноста во домашни услови како професионална дејност
4.2 Фискални влијанија –НЕМА 
4.3Социјални влијанија – ИМА 


- Со предложениот Закон се очекува подобрување на социјалниот статус на физичките лица кој ќе вршат одредени работи од дејноста згрижување на деца  како професионална дејност
4.4
Влијанија врз животната средина - НЕМА
4.5
Административни влијанија и трошоци – 
а) трошоци за спроведување - НЕМА
б)трошоци за почитување на регулативата - НЕМА
5.
Консултации

5.1 Засегнати страни и начин на вклучување




Министерство за труд и социјална политика, заинтересирани физички лица
5.2 Преглед на добиените и вградените мислења 
5.3
Мислењата кои не биле земени предвид и зошто
6. 
Заклучоци и препорачано решение

6.1 Споредбен преглед на позитивните и негативните влијанија на можните решенија (опции)
Решенијата содржани во  овој Предлог закон ќе овозможат промена во условите кои се однесуваат на избор/именување  на директор на јавна установа за деца (детска градинка/центар за ран детски развој/детско одморалиште), со давање можност доказ во исполнетоста на условите да бидат сертификатите за познавање на англиски јазик со АПТИС, а поради фактот што во Република Македонија не постојат овластени правни лица кои располагаат со соодветен стручен кадар за развивање на соодветни психолошки тестови за секоја различна работна позиција, вклучувајќи ги и избраните и именуваните лица, со предложените решенија и  се поедноставува постапката за избор односно именување на директори на јавни установи за деца. 
Се предложените решенија се олеснува и постапката за вработување на инспектори, со тоа што кај условот за работа со компјутери, наместо со меѓународни сертификати кои се премногу скапи, сега се  дава решение само за познавање на работа со компјутери, кое ќе се докажува со домашни сертификати и потврда, и  се поедноставува и кај нив постапката за вработување со неполагањето на психолошки тестови и тестови на интегритет. 
Кај физичките лица кои вршат згрижување на деца се дават решенија со кои се олеснува постапката за добивање решение за вршење на одредени работи од дејноста од страна на физичките лица, со давање можност  на вршење на дејноста  во домот на родителите, во домот на физичкото лице или во друг соодветен простор, односно се овозможува  имплементација на овој вид на згрижување  утврден со Законот и во пракса.
6.2
Ризици во спроведувањето и примената на секое од можните решенија (опции)- НЕМА 
6.3 Препорачано решение со образложение
Се препорачува донесување на Законот за изменување и дополнување на Законот за заштита на децата со цел подобрување на квалитетот на услугите кон граѓаните.

7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области

7.2
Потребни подзаконски акти и рок за нивно донесување

Дополнувањата не предизвикуваат донесување на нови подзаконски акти.

7.3
Органи на државната управа, државни органи и други органи надлежни за спроведување

7.4 Активности за обезбедување на ефикасно спроведување на предлогот на закон

За ефикасно спроведување на Предлог Законот, истиот ќе биде објавен на веб сајтот на Министерството за труд и социјална политика по неговото објавување во „Службен весник на Република Македонија“, а ќе се  направи и навремено известување преку веб сајтот на Министерството за труд и социјална политика на граѓаните за  новите законски олеснувачки решенија за вршење на определени работи од дејноста згрижување на деца во домашни услови од страна на физички лица  
8.
Следење и евалуација

8.1 Начин на следење на спроведувањето 
Министерството за труд и социјална политика ќе биде одговорно за следење на имплементацијата за законските решенија 
8.2 Евалуација на ефектите од предлогот на закон и рокови 

Ефектите од предлог законот ќе се однесуваат на подобрувањето на квалитетот на услугите кон граѓаните (поголемо задоволство на граѓаните од квалитетот на услугите)
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:


 14.11.2017






     _____________                                                                                             ..................................................






                            потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум: 14.11.2017 година                                                     Мила Царовска






_____________________ 
                                                    потпис на министерот 
